
OFFERYNNAU STATUDOL CYMRU

2009 Rhif 1845 (Cy.169)
ADDYSG, CYMRU

Gorchymyn Cod Apelau Derbyn Ysgol
(Diwrnod Penodedig) (Cymru) 2009

Gwnaed - - - - 6 Gorffennaf 2009

Mae Gweinidogion Cymru, drwy arfer y pwer a roddwyd i'r Ysgrifennydd Gwladol gan adran 85(5)
o Ddeddf Safonau a Fframwaith Ysgolion 1998 ac sydd bellach wedi eu breinio ynddynt hwy(1) yn
gwneud y Gorchymyn canlynol:

Enwi a chymhwyso

1.—(1) Enw'r Gorchymyn hwn yw Gorchymyn Cod Apelau Derbyn Ysgol (Diwrnod Penodedig)
(Cymru) 2009.

(2) Mae'r Gorchymyn hwn yn gymwys o ran Cymru.

Diwrnod Penodedig

2. Y diwrnod a bennir fel y diwrnod y daw'r Cod Apelau Derbyn Ysgol (y gosodwyd copi o
ddrafft ohono gerbron Cynulliad Cenedlaethol Cymru ar 18 Mai 2009) i rym yw 15 Gorffennaf 2009.

Jane Hutt
Y Gweinidog dros Blant, Addysg, Dysgu Gydol
6 Gorffennaf 2009 Oes a Sgiliau, un o Weinidogion Cymru

(1) 1998 p.31. Trosglwyddwyd swyddogaeth yr Ysgrifennydd Gwladol o dan yr adran hon i Gynulliad Cenedlaethol
Cymru gan Orchymyn Cynulliad Cenedlaethol Cymru (Trosglwyddo Swyddogaethau) 1999 (O.S. 1999/672) ac wedyn i
WeinidogionCymru gan baragraff 30 o Atodlen 11 i Ddeddf Llywodraeth Cymru 2006 (p.32).


http://www.legislation.gov.uk/id/ukpga/1998/31
http://www.legislation.gov.uk/id/uksi/1999/672
http://www.legislation.gov.uk/id/ukpga/2006/32

EXPLANATORY NOTE

(Nid yw' nodyn hwn yn rhan o'r Gorchymyn)

Mae'r Gorchymyn hwn yn pennu 15 Gorffennaf 2009 fel y diwrnod y daw'r Cod Apelau Derbyn
Ysgol (“y Cod Apelau”) a ddyroddwyd gan Weinidogion Cymru o dan adrannau 84 a 85 o Ddeddf
Safonau a Fframwaith Ysgolion 1998 (“DSFfY 1998”) i rym. Mae'r Cod Apelau yn gymwys o ran
Cymru.

Mae'r Cod Apelau yn disodli Cod Ymarfer Cynulliad Cenedlaethol Cymru ar Apelau Derbyn Ysgol
addaeth i rym ar 1 Medi 1999 (“Cod Ymarfer 1999”). Mae'r Cod Apelau yn adlewyrchu newidiadau
a wnaed i'r DSFfY 1998 ers y dyddiad hwnnw.

Mae'r Cod newydd yn gosod gofynion ac yn cynnwys canllawiau sy'n pennu nodau, amcanion neu
faterion eraill ynglyn a'r trefniadau ar gyfer apelau mewn perthynas a derbyn i ysgolion. O dan adran
84(3) o DSFfY 1998, dyletswydd awdurdodau addysg lleol, cyrff llywodraethu ysgolion a gynhelir,
fforymau derbyn a phaneli apal, wrth arfer swyddogaethau o dan Bennod 1 o Ran o DSFfY 1998, yw
gweithredu yn unol ag unrthyw ddarpariaethau perthnasol o'r Cod. Yn ychwanegol, rhaid i unrhyw
berson arall, wrth arfer unrthyw swyddogaeth at y diben o gyflawni, gan awdurdod addysg lleol neu
gorff llywodraethu ysgol a gynhelir, swyddogaethau o dan y Bennod honno, weithredu yn unol ag
unrhyw ddarpariaethau perthnasol o'r Cod.

Mae adran 150 o Ddeddf Addysg a Sgiliau 2008 (“DAS 2008”) yn mewnosod adran 86A yn DSFfY
1998. Mae hon yn gosod dyletswydd newydd ar awdurdodau addysg lleol i wneud trefniadau i blant
fynegi dewis ynglyn a pha ysgol y dymunant gael addysg chweched dosbarth ynddi, neu i blant sydd
dros yr oedran ysgol gorfodol fynegi dewis ynglyn a pha ysgol y dymunant gael addysg ac eithrio
addysg chweched dosbarth ynddi.

Mae adran 152 o DAS 2008 yn diwygio adran 94 o DSFfY 1998 i ddarparu hawl gyfatebol i blant

apelio yn erbyn penderfyniadau ynghylch derbyniadau o'r flwyddyn ysgol 2010—2011 ymlaen.
Adlewyrchir y newidiadau hyn ym mharagraffau 5.8 ac A3 o'r Cod.

Daw'r Cod Apelau i rym ar 15 Gorffennaf 2009 ac mae'n gymwys i bob apél a gofnodir ar neu ar 61
y dyddiad hwnnw. Mae Cod Ymarfer 1999 yn gymwys i apelau a gyflwynir cyn y dyddiad hwnnw.



